
Geroa Bai talde parlamentarioari atxikitako foru parlamentari Mikel Asiain Torres jaunak, Legebiltzarreko Erregelamenduan ezarritakoaren babesean, honako galdera hau aurkezten du, izapidetu dadin eta urriaren 26ko Osoko Bilkuran ahoz erantzuteko.
Duela hilabete eskas, birformulatutako Memoria eta Bizikidetzako, Kanpo Ekintzako eta Euskarako Departamentuko kontseilari eta bigarren lehendakariordeak aurkeztu zizkigun Departamentuak legegintzaldi honetarako dituen ildo estrategikoak.
Memoria eta bizikidetza, azken laurogeita hamar urteetako gure historiaren arrazoiak direla eta –guztiok aski ezagutzen ditugunak–, hainbat hamarkadatan jorratu gabeko gaiak izan dira, eta 2015. urteaz geroztik lehentasunezko izaera eman zitzaien. Geure iraganari heldu behar genion, itzulingururik gabe, engainurik gabe, eta ausardiaz, zauri zaharrak beldurrik gabe ixteko eta etorkizun argi bati aurre egiteko asmoz, non indarkeria guztiak jorratuko ziratekeen, biktima guztiengana inolako bereizketarik gabe hurbilduz.
Askotan hitz egin da zoru etiko komun bat lortzeko beharraz, eta horren harira, honako galdera hau egiten diogu Memoria eta Bizikidetzako, Kanpo Ekintzako eta Euskarako kontseilariari: zer urrats eman ditu eta emango ditu zure departamentuak helburu hori lortzeko?

